ՏԵՂԵԿԱՆՔ
«ԽԱՂԱՂ ՆՊԱՏԱԿՆԵՐՈՎ ԱՏՈՄԱՅԻՆ ԷՆԵՐԳԻԱՅԻ ԱՆՎՏԱՆԳ ՕԳՏԱԳՈՐԾՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ  ԿԱՊԱԿՑՈՒԹՅԱՄԲ ՀՀ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ  ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ վարչապետի աշխատակազմ
23.09.2019թ․
	ՀՀ օրենքի նախագիծը ևս մեկ անգամ քննարկել շահագրգիռ մարմինների հետ՝ միաժամանակ դիտարկելով առաջին, երկրորդ, երրորդ և անհրաժեշտության դեպքում այլ դասերի ռադիոակտիվ նյութերի դասակարգումը օրենքով սահմանելու կամ դրանց սահմանումը օրենքով ՀՀ կառավարությանը վերապահելու նպատակահարմարության հարցը։
	Առաջարկությունն ընդունվել է․ համապատասխան փոփոխություն է կատարվել օրենքի 21-րդ հոդվածում, որով առաջին, երկրորդ, երրորդ և անհրաժեշտության դեպքում այլ դասերի ռադիոակտիվ նյութերի (իոնացնող ճառագայթման աղբյուրներ) դասակարգումը օրենքով վերապահվել է ՀՀ կառավարությանը։ 

	ՀՀ արդարադատության նախարարություն
10.10.2019թ․
	Նախագծի 1-ին հոդվածով նախատեսվում է օրենքի 17-րդ հոդվածի 1-ին մասի 2-րդ կետից հանել «, միջուկային և ռադիոակտիվ նյութերի, ռադիոակտիվ նյութեր պարունակող սարքերի, գեներացնող ճառագայթման աղբյուրների, ռադիոակտիվ թափոնների, հատուկ նյութերի, սարքավորումների, տեխնոլոգիաների ներմուծման և արտահանման լիցենզավորումը» բառերը՝ այն հիմնավորմամբ, որ օրենքի նշված դրույթում  լիցենզավորման ենթակա  գործունեության որոշ տեսակներ թերի են և սխալ են թվարկված, հատկապես հատուկ նյութերի, սարքավորումների, տեխնոլոգիաների ներմուծման և արտահանման լիցենզավորումը, որոնք լիցենզավորման ենթակա գործունեություն չեն համարվում «Լիցենզավորման մասին» ՀՀ օրենքի համաձայն, հաշվի առնելով նաև այն, որ ատոմային էներգիայի օգտագործման բնագավառի լիցենզավորման ենթակա գործունեության տեսակներն ամբողջությամբ թվարկված են «Լիցենզավորման մասին» և «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքներում։
Հարկ է նշել, որ  «Լիցենզավորման մասին» ՀՀ օրենքի 43-րդ հոդվածի 13-րդ բաժնի համաձայն, լիցենզավորման ենթակա գործունեության տեսակներ են միջուկային  նյութերի կամ ռադիոակտիվ նյութերի կամ ռադիոակտիվ նյութեր պարունակող սարքերի կամ ռադիոակտիվ թափոնների ներմուծումը կամ արտահանումը։
«Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 18-րդ հոդվածի 1-ին մասում թվարկված են գործունեության այն տեսակները, որոնք ենթակա են լիցենզավորման, ատոմային էներգիայի օգտագործման բնագավառում կարգավորող մարմնի կողմից։ Դրանց թվում սակայն, միջուկային նյութերի կամ ռադիոակտիվ նյութերի կամ ռադիոակտիվ նյութեր պարունակող սարքերի կամ ռադիոակտիվ թափոնների ներմուծումը կամ արտահանումը նախատեսված չեն։ Միևնույն ժամանակ, նույն հոդվածի  2-րդ մասի համաձայն, միջուկային նյութերի, ռադիոակտիվ նյութերի,  ռադիոակտիվ նյութեր պարունակող սարքերի,   ռադիոակտիվ թափոնների ներմուծման  և արտահանման լիցենզիան տալիս է Կառավարության լիազորված պետական կառավարման մարմինը՝ «Լիցենզավորման մասին» Հայաստանի Հանրապետության օրենքին համապատասխան։
Այսինքն, և «Լիցենզավորման մասին» և «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքներով լիցենզավորման ենթակա գործունեության տեսակներ են հանդիսանում միջուկային նյութերի, ռադիոակտիվ նյութերի, ռադիոակտիվ նյութեր պարունակող սարքերի, ռադիոակտիվ թափոնների ներմուծումը և արտահանումը, ուստի գտնում ենք, որ նշված օրենքների միջև առկա անհամապատասխանությունը վերացնելու նպատակով անհրաժեշտ է ոչ թե 17-րդ հոդվածի 1-ին մասի 2-րդ կետից  հանել «, միջուկային և ռադիոակտիվ   նյութերի, ռադիոակտիվ նյութեր պարունակող սարքերի, գեներացնող ճառագայթման աղբյուրների, ռադիոակտիվ թափոնների, հատուկ նյութերի, սարքավորումների, տեխնոլոգիաների ներմուծման և արտահանման  լիցենզավորումը» բառերը, այլ նշված դրույթում որպես կարգավորող մարմնի լիազորություն՝ նախատեսել միջուկային նյութերի, ռադիոակտիվ նյութերի, ռադիոակտիվ նյութեր պարունակող սարքերի, ռադիոակտիվ թափոնների ներմուծման և արտահանման լիցենզավորումը, համապատասխանաբար, նույն օրենքի 18-րդ հոդվածի 1-ին մասում՝ որպես լիցենզավորման ենթակա գործունեության տեսակ՝ անհրաժեշտ է նախատեսել միջուկային նյութերի, ռադիոակտիվ նյութերի, ռադիոակտիվ նյութեր պարունակող սարքերի, ռադիոակտիվ թափոնների ներմուծումը և արտահանումը;
	Նախագծի 1-ին հոդվածով  օրենքի 17-րդ հոդվածի 1-ին մասի 2-րդ կետից  «միջուկային և ռադիոակտիվ նյութերի, ռադիոակտիվ նյութեր պարունակող սարքերի, գեներացնող ճառագայթման աղբյուրների, ռադիոակտիվ թափոնների, հատուկ նյութերի, սարքավորումների, տեխնոլոգիաների ներմուծման և արտահանման լիցենզավորումը» բառերը հանելու անհրաժեշտությունը պայմանավորված է հետևյալով՝
գեներացնող ճառագայթման աղբյուրների, հատուկ նյութերի, սարքավորումների, տեխնոլոգիաների ներմուծումը և արտահանումը լիցենզավորման ենթակա գործունեության տեսակներ չեն, և պետք է հանվեն օրենքից․ բացի այդ, ատոմային էներգիայի օգտագործման բնագավառում լիցենզավորման ենթակա գործունեության բոլոր տեսակները, այդ թվում  միջուկային նյութերի, ռադիոակտիվ նյութերի, ռադիոակտիվ նյութեր պարունակող սարքերի, ռադիոակտիվ թափոնների ներմուծման և արտահանման լիցենզավորումը,  թվարկված են «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 13-րդ բաժնում և «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 18-րդ հոդվածի 1-ին և 2-րդ մասերում, որպես բովանդակությամբ համասեռ դրույթներ։
Իրավական նորմերի անհիմն կրկնությունը բացառելու նպատակով, Օրենքի 17-րդ հոդվածից լիցենզավորման ենթակա գործունեության տեսակների մի մասի թվարկումը հանվել է։



	
	Նախագծի 2-րդ հոդվածով «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 17-րդ հոդվածի 1-ին մասը լրացվում է 24-րդ կետով, որով  Կարգավորող մարմնի համար սահմանվում է ատոմային էներգիայի օգտագործման բնագավառի գործունեությունը կարգավորող՝  ենթաօրենսդրա-կան նորմատիվ իրավական ակտեր՝ միջուկային անվտանգության, ճառագայթային անվտանգության և պաշտպանության, ռադիոակտիվ թափոնների կառավարման միջուկային և ռադիոակտիվ նյութերի փոխադրման, ատոմային էներգիայի օգտագործման օբյեկտներ, միջուկային և ռադիոակտիվ նյութերի ֆիզիկական պաշտպանության, վթարային պատրաստվածության և հակազդման վերաբերյալ նորմեր, կանոններ, պահանջներ, կարգեր, պայմաններ, ցանկեր և այլն,  ընդունելու լիազորություն։ 
Այս կապակցությամբ  հարկ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, համաձայն որի Սահմանադրության  և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր։ Լիազորող նորմերը պետք է համապատասխանեն իրավական որոշակիության սկզբունքին։ 
Հետևաբար, Կարգավորող մարմնի՝ ենթաօրենսդրական նորմատիվ իրավական ակտեր ընդունելու լիազորություն ամրագրող՝ Նախագծով լրացվող լիազորող նորմի՝ իրավական որոշակիության սկզբունքին համապատասխանությունն ապահովելու նպատակով նշված նորմից անհրաժեշտ է հանել «և այլն» բառերը։

Օրենքի նախագծում կատարվել է համապատասխան փոփոխություն

